
DECLARACION DE IMPACTO AMBIENTAL FORMULADA POLA DIRECCION XERAL DE
CALIDADE AMBIENTAL, SOSTIBILIDADE E CAMBIO CLIMATICO RELATIVA A FASE DE
DESENVOLVEMENTO DO PROXECTO DE REESTRUTURACION PARCELARIA DE ROAS, NO
CONCELLO DE COSPEITO (LUGO), PROMOVIDA POLA DIRECCION XERAL DE
DESENVOLVEMENTO RURAL. (CLAVE DO EXPEDIENTE: 2022/0006).

A Direccidn Xeral de Calidade Ambiental, Sostibilidade e Cambio climatico, en base as suas
competencias para resolver este expediente ambiental segundo o Decreto 42/2019, de 28 de
marzo, polo que se establece a estrutura organica da Conselleria de Medio Ambiente,
Territorio e Vivenda e de conformidade coa proposta do Servizo de Avaliacion Ambiental de
Proxectos da Subdireccidn Xeral de Avaliacion Ambiental, que a continuacion se transcribe.

A Lei 21/2013, de 9 de decembro, de avaliacion ambiental (BOE nam. 296, de 11 de decembro)
modificada pola Lei 9/2018, de 5 de decembro e polo real Decreto Lexislativo 23/2020, de 23
de xufio, establece, no artigo 7,2 que os proxectos incluidos no seu Anexo Il, serdn obxecto
dunha avaliacién de impacto ambiental simplificada na forma prevista na Seccién 2° do
capitulo Il (titulo Il) de dita Lei.

A vista do antedito, o promotor, en virtude do artigo 7.1.d, da mesma Lei, decidiu someter o
proxecto a un procedemento de avaliacion de impacto ambiental ordinario, polo que procede

formular a sta declaracion de impacto ambiental (DIA en adiante), consonte co artigo 41 da
citada Lei.

1.-OBXECTO DO PROXECTO, DESCRICION, PROMOTOR E ORGANO SUBSTANTIVO.
1.1-Obxecto do proxecto.

O proxecto presentado consiste na fase de desenvolvemento da reestruturacién parcelaria na
parroquia de San Miguel de Rods, no concello de Cospeito (Lugo). Dita reestruturacion
parcelaria ten como obxecto optimizar as condiciéns estruturais das suas explotacions
agrarias, incrementando asi a sta produtividade.

1.2.-Descricién do proxecto.

1.2.1.-Localizacion.

O proxecto de reestruturacion localizase na parroquia de San Miguel de Rods, no concello de
Cospeito (Lugo). A zona de reestruturacién ten os seguintes lindes:

» Norte: Parroquias de San Xurxo de Goa do concello de Cospeito (parroquia
reestruturada).

«  Sur: Parroquias de San Pedro de Moman e Santa Maria de Xermar (concello de
Cospeito).

» Leste: Parroquias de Santa Marifia de Muimenta (concello de Cospeito) e San
Pedro de Bazar (concello de Castro de Rei).

+ Oeste: Parroquia de San Xulidn de Santa Cristina do concello de Cospeito
(parroquia reestruturada).

A superficie total de actuacién é de 576,28 ha, das que se exclien as seguintes zonas:

« Zona de exclusion Z.E.1; Humidais Roas 1 e Rods 2 que ocupan unha superficie total de
50,51 hectareas.

« Zona de exclusién Z.E.2; Masas de carballeiras galaico portuguesas que ocupan unha
superficie de 9,21 hectéreas.

« Zona de exclusién Z.E.3; Masas de carballeiras galaico portuguesas que ocupan unha
superficie total de 7,09 hectareas.

1.2.2.-Acciéns do proceso da Concentracion parcelaria.

A concentracion parcelaria leva a cabo unha serie de actuacions inherentes ao propio proceso
que, en funcién da fase na que se atopen, son:

a) Fase de formulacidn, nesta fase as accidns susceptibles de producir impacto serian:
+  Planificacion do novo viario.
+ Desefio de novas fincas.
«  Valoracion e situacion de novas fincas de substitucion.

Nesta fase terase en conta a eliminacion de pes arbdreos, o abandono da explotacién do solo
e a densificacion da construcion.

b) Fase de execucidn, as acciéns susceptibles de producir impacto serian:

+ O replanteo e conformacion de novas fincas de substitucion.

«  Construcion da rede de novos camifios de servizo e obras de infraestrutura.
Os efectos potenciais serian: a perda temporal de funcionalidade de lindes para a fauna,
efectos sobre a paisaxe e a vexetacidon, efectos sobre o patrimonio arqueoldxico,
perturbacions a fauna e a poboacién por emisions acusticas.

1.2.3.-Descricion bésica do proxecto.

O proxecto prevé a apertura de novos camifios que suman unha lonxitude total de 7,04 km e
o acondicionamento de 10,20 Km de camifios que mantefien a sUa traza actual.

Terdn un ancho de firme de 5,00 metros, e 1,00 metro de gavia a cada lado da rasante.
1.2.4.-Descricion do medio.

Medio Fisico:

A zona de estudio presenta un clima de tipo ocednico menos nos meses centrais do veran nos

que é de tipo intermedio sen chegar a acadar a caracterizacién de mediterraneo. A
precipitacién media anual é de 985,57 mm e a temperatura media anual 11,69°C. A zona de

reestruturacion presenta unha continentalidade media, tendo un periodo de xeadas bastante
frecuentes de 7 meses, sendo o periodo mais frio o correspondente aos meses de decembro,
xaneiro e febreiro. Non obstante a neve é un fenédmeno esporadico nas ultimas décadas e
raramente permanece mais de 1 ou 2 dias.

O relevo presenta unha altitude media de 402 m e pendentes moi suaves, o 80,09% da
superficie de reestruturacidn presenta unha pendente inferior 6 5% o que indica que é unha
zona totalmente cha.

Os terreos presentes na zona son capaces de soportar un laboreo continuado tomando
unicamente medidas sinxelas necesarias para a conservacion da sua fertilidade con
pendentes suaves e solos profundos. Non obstante, nos momentos de medra do rio Anllo e o
Pequeno Anllo, pertencentes 4 zona de estudo, os solos presentan zonas de inundabilidade.
Medio Bidtico:

Os habitat existentes na zona de estudo son os seguintes:

«  3260: Rios de pisos de planicie a montano.
»  4020: Uceirais himidos atlanticos. Habitat prioritario.

*  4030: Uceirais secos europeos.

*  6410: Prados con molinias.

+  6430: Megaforbios eutrofos higrofilos.

«  91EO: Bosques aluviais de Alnus glutinosa e Fraxinus excelsior. Habitat prioritario.

« 9230: Carballeiras galaico-portuguesas con Quercus robur y Quercus pyrenaica.
Na area inventaridaronse un total de 67 especies de aves, 18 especies de mamiferos, 10
especies de anfibios, 5 especies de réptiles e 2 especies de peixes que habitan o area de

estudo.

Patrimonio Historico:

A realizacion da Prospeccién Arqueoldxica Intensiva permitiu identificar un total de 12
elementos patrimoniais. A relacion completa dos bens identificados é a seguinte:

+ 6 elementos pertencentes a categoria etnografica.

« 3 elementos arquitectdnicos catalogados como elemento de arquitectura civil ou
relixiosa.

« 1asentamento fortificado.

« 1xacemento arqueoloxico.

« 1elemento de adscricion indeterminada

1.3.-Promotor e érgano substantivo.
O promotor e 6rgano substantivo é a Direccién Xeral de Desenvolvemento Rural.

O contorno da zona de reestruturacién pode verse na seguinte imaxe:

Cospeito

Rods_limite_pravisional_zrp
[ Concello
Parroquias

2.-TRAMITACION E ANALISE DO EXPEDIENTE.
21.-Resumo da tramitacion.
Por solicitude dos vecifos, a Direccion Xeral de Desenvolvemento Rural iniciou a

Reestruturacién Parcelaria na parroquia de San Miguel de Rods, no concello de Cospeito
(Lugo).

Con data de 4 de decembro de 2020 publicouse no DOG n°245 o anuncio do 13 de novembro,
da Direccion Xeral de Desenvolvemento Rural, polo que se somete a informacién publica o
Estudo de Impacto Ambiental da zona de reestruturacién parcelaria de Roas, no concello de
Cospeito (Lugo).

Efectuado este trdmite consta unha alegacidn presentada, o 19 de xaneiro de 2021, por un
particular.

Simultaneamente ao trdmite de informacion publica, o érgano substantivo, en cumprimento
do artigo 37 da Lei 21/2013, consultou as seguintes Administracidns publicas afectadas e 3as
persoas interesadas sobre os posibles efectos significativos do proxecto sobre o medio

ambiente:
ORGANISMO CONSULTADO RECIBIDO NON RECIBIDO
Sociedade Galega de Historia Natural X
Instituto de Estudos do Territorio X
Federacién Ecoloxista Galega X

Direccion Xeral de Patrimonio Cultural.

Direccion Xeral de Planificacion e Ordenacion Forestal
Direccion Xeral de Patrimonio Natural

Concello de Cospeito

Confederacion Hidrografica do Mifio-Sil

XX X | X | X X

Consello da Cultura Galega

2.2.-Andlise do expediente.

O expediente contén o Estudio de Impacto Ambiental, a copia do anuncio de informacion
publica e o certificado de exposicidén publica do Servizo de nfraestruturas Agrarias no que se
deixa constancia que durante este periodo foi presentada a alegacion anteriormente indicada,
o informe do 6rgano substantivo e a copia das solicitudes de informe e dos informes emitidos
polos distintos organismos consultados.

Os organismos consultados informan o seguinte:

1 -A Sociedade Galega de Historia Natural, remite opinién sobre cuestidns que
corresponden aos 6rganos competentes formuladas nos seus respectivos informes.

2 -0 Instituto de Estudos do Territorio, informa & vista da documentacién achegada o
seguinte:

« Nos camifios existentes limitados por muros ou valados tradicionais, ou
alinamentos ou sebes vexetais de especies autdctonas, é recomendable manter
os citados elementos, e cando sexa necesario ampliar a sta seccion, facelo por
unha soa das beiras, para manter os elementos de interese na outra.

« Para o pavimento dos camifios escolleranse solucidéns acordes coa sua funcidn,
segundo se trate de comunicacién ou servizo a parcelas; para o segundo caso,
optarase polo emprego de materiais non semellantes e integrados na contorna,
como o xabre ou a saburra, agas cando a pendente do camifio determine a
procedencia de empregar outro pavimento.

« Cando non comprometa a viabilidade do proxecto e sexa tecnicamente viable,
recoméndase trasladar os muros ou valados tradicioanais de pedra que tivese
un singular interese aos novos lindes dos predios.

« A anchura dos camifios adaptarase & funcion que deban cumprir, ben sexa a
comunicacién coas redes exteriores, ben o servizo as parcelas. No viario de nova
apertura seguirase a morfoloxia do terreo e os seus cambios de nivel, sempre que
sexa posible dende o punto de vista de seguridade do trafico que discorra por
eles, evitando os trazados que provoquen maiores movementos de terras e
posible afectacion aos elementos de singular interese paisaxistico identificados
no estudo de impacto e integracidn paisaxistica que se decidise manter por non
comprometer a viabilidade do proxecto.

+ Minimizar a eliminacién de vexetacién autdctona e masas arboradas de
caducifolias durante as fases de execucion.

« Limitar as obras de nivelacién as requiridas para mellorar o aproveitamento das
parcelas, de modo que se evite alterar de forma substancial a topografia do
territorio, e se adapten os predios de substitucidn & topografia existente.

En todo caso, de acordo co artigo 30.3 do Regulamento da Lei 7/2008, as medidas de
integracion paisaxistica deberdn quedar oportunamente recollidas no proxecto de
reestruturacion.

3 -A Direccion Xeral de Planificacion e Ordenacion Forestal informa
favorablemente a reestruturacidn parcelaria, incidindo na importancia da ordenacion
de usos preferentes para a zona de reestruturacion para o:

« Cumprimento das condicidns das repoboacidns forestais (artigo 67 da Lei 7/2012),
neste caso especialmente na prohibicion das reforestacions e novas plantacions
intercaladas co xénero Eucalyptus naquelas superficies poboadas por especies do
anexo .

« Cumprimento das condiciéns para cambios de actividade forestal a agricola
(artigo 60 da Lei 7/2012).

« Cumprimento dos requisitos de xestién de biomasa marcados pola Lei 3/2007.

4 -0 Consello da Cultura Galega remite opinidn sobre cuestiéns correspondentes &
Direccién Xeral de Patrimonio Cultural ao non afectar a bens de interese cultural.
En canto a outros elementos, teranse en conta as indicacions do estudo de impacto
ambiental.

« A actuacién proposta é compatible cos valores funcionais da paisaxe existente
tendo en especial consideracion as zonas de exclusién propostas.

- Desde o punto de vista da ordenacién do territorio, a transformacion proposta é
compatible coas caracteristicas edaficas e topograficas da area.

« A actuaciéon proposta pode afectar a conservacion de habitats de interese
comunitario.

Como conclusion final, resumo das anteriores, estimase que a reestruturacion
parcelaria pode ser autorizada, primando actuacions encamifiadas a preservar
os bens culturais e os habitats das zonas excluidas no estudo de impacto ambiental.

5 -A Direccion Xeral de Patrimonio Natural informa que & vista dos antecedentes,
da analise da documentacién e dos datos achegados polo Servizo de Patrimonio
Natural de Lugo, considérase que non é previsible que o proxecto xere efectos
significativos, sendo compatible coa preservacién do patrimonio natural e a
biodiversidade, a condicién de que se garanta o cumprimento das medidas
contempladas na documentacién achegada, se tefian en conta as consideraciéns do
Servizo de Patrimonio Natural de Lugo e se adopten as seguintes medidas
complementarias:

- Dada a posible presenza de especies de aves incluidas no Catalogo Galego de
especies ameazadas, os traballos levaranse a cabo fora da época de nidificacién
e cria das mesmas.

« Na traza do camifio H-5 procurarase distanciarse o maximo posible dos limites
do humidal Roas-2, coa finalidade de evitar danos nos habitat de interese
comunitario.

« De forma xeral e previamente ao comezo de cada actuacién en particular,
comprobarase a presenza de fauna catalogada nas stas inmediaciéns, pofiendo
en coflecemento do Servizo de Patrimonio Natural de Lugo os resultados
positivos que puidesen obterse, quen determinara as medidas a adoptar.

« Previamente a execucion do camifio H-7, debe descartarse a presenza das
especies vexetais Pilularia globulifera e Erygium viviparum, incluidas no
Catalogo Galego de especies ameazadas na categoria “en perigo”. En caso de
detectarse a presenza destas especies, debera modificarse a sta traza.

« Se durante a execucion e explotacién do proxecto detéctase ou demostrase
calquera afeccidon significativa sobre os valores naturais da zona, tomaranse
inmediatamente as medidas adecuadas para paliar a devandita afeccion e ser3, o
Servizo de Patrimonio Natural de Lugo, quen decidird sobre a conveniencia da
solucién a adoptar, asi como as actuacions precisas ou as medidas
compensatorias adecuadas para corrixir os efectos producidos.

6 -A Direccion Xeral de Patrimonio Cultural informa que o promotor do proxecto
adoptou, como medida preventiva, a realizacién dunha prospeccion arqueoloxica do
ambito da zona de reestruturacién parcelaria. O obxecto desta prospeccion é
elaborar un catalogo dos bens do patrimonio cultural que poderian verse afectados
polo proceso de concentracidn ou reestruturacion parcelaria. A memoria técnica
desta prospeccién non incorpora unha avaliaciéon do impacto do proxecto sobre o
patrimonio cultural dado que no momento no que se redactou, a proposta da rede
de camifios estaba en fase de elaboracién.

Durante o proceso de reestruturacion parcelaria poden ocasionarse impactos sobre
o patrimonio cultural na fase de execucion de obras (camifios principais e
secundarios ou acceso a novos predios). Outras das afecciéns a considerar son a
transformacién das caracteristicas do territorio e, especialmente sobre bens
arqueoldxicos, os usos das novas fincas de reemprazo.

E preciso que se informe ao promotor do proxecto dunha serie de recomendacions a
ter en conta durante todo o proceso:

+ A rede de camifios debera apoiarse na medida do posible sobre os camifios rurais
Xa existentes, non atravesando as zonas de proteccién do patrimonio cultural
salvo que sexa estritamente necesario.

» As trazas dos novos camifios buscaran respectar a vexetacién de bordo dos
camifios antigos cando coincidan en traza, mantendo cando menos un bordo do
camifo vello coa vexetacion existente e os muros de pedra.

« Os camifios que rematen nos nucleos tradicionais deberdn ir reducindo o seu
ancho a medida que se achegan a eles, progresivamente ata acadar o ancho do
camifio no que desembocan, evitando transicions bruscas entre anchos, xa que
logo no interior destes nucleos os viais son, normalmente, moito mais estreitos.

« No contorno dos bens declarados de interese cultural (BIC) deberase conservar
maioritariamente a estrutura parcelaria e camifios existentes, co obxecto de non
modificar a paisaxe que a arrodea.

+ Respecto ao desefio do novo parcelario, deberase prever o seu axuste o mais
posible ao existente, conservando o maior nimero posible de elementos
conformadores da paisaxe rural, sobre todo nas dareas de proteccion dos
elementos do patrimonio cultural, permitindose agrupar parcelas de reducida
extensién para unificar e facilitar o cultivo, pero sen introducir novas lifas, alleas
as existentes, que desfiguren o caracter tradicional destas areas.

« Asemade, o deseio das futuras fincas debera ser coherente coa preservacion dos
camifos tradicionais e corredoiras que se identifiquen no estudo do patrimonio
cultural, e que non estean incluidas na rede de camifos principais, de xeito que
podan seguir en uso ou dar acceso as parcelas.

« Tendo en conta que a paisaxe tradicional estd caracterizada pola abundancia de
valados artesanais de pedra que delimitan as actuais fincas e camifos, asi como
de lindes vexetais formados por ringleiras de arbores e/ou arbustos, seria
axeitado que estes se tiveran en conta no desefio das futuras parcelas co fin de
facer coincidir, na medida do posible, os antigos e os novos lindeiros de fincas e
asi conservar estes elementos tan caracteristicos desta paisaxe galega. Os
elementos de valor etnogréfico e cultural que por forza haxa que retirar,
deberan ser obxecto de recuperacion, desmontdndoos e aproveitandoos para
definir as novas fincas.

+ Recomendase que os xacementos arqueoléxicos de maior extension se
incorporen a unha masa comun.

« Elementos etnogréficos de uso publico como pontellas, fontes, pozas de rego,
cruceiros, etc..., deberan quedar en zonas exentas de reparcelacién e garantir o
seu acceso.

De acordo co artigo 34 da Lei 5/2016, do 4 de maio, do patrimonio cultural de
Galicia (DOG nim.92 do 16.05.2016) os proxectos de obras que se desenvolvan no
ambito do proceso de concentracidon parcelaria, deben ser informados pola
conselleria con competencias en materia de cultura.

Aos efectos de autorizacion ou informe do proxecto de obras (camifios principais e
secundarios, e de ser o caso, obras de acondicionamento de fincas ou acceso a
predios), o promotor achegard xunto co proxecto construtivo (en soporte dixital),
unha avaliacién do impacto do proxecto sobre o patrimonio cultural cun catalogo
de bens culturais elaborado en base aos resultados da prospeccién arqueoldxica.

O catalogo debe contar cunha ficha individualizada de cada un dos bens que
conterd, a lo menos, a seguinte informacion::

- Identificacién do ben: nome, concello, parroquia, lugar.
« Réxime xuridico do ben (BIC, catdlogo ou censo).
+ Referencia a coordenadas UTM e o ETRS 89 (fuso 29).

+ Representacion grafica, a escala 1:5.000, de cada un dos bens na cartografia
catastral, nos planos topograficos e na ortofotografia. As tramas a empregar
ou capas non deben ocultar a informacion do estado actual de embaixo.

- Fotografias do elemento. Debe sinalarse na planimetria o lugar desde o que se
tomaron as fotografias.

« O ambito de ocupacion dos bens culturais, debe representarse nos planos
parcelarios, topograficos e na ortofotografia. A escala de representacién
recomendada nos planos xerais é de 1:5.000.

« Para a delimitacion do ambito de ocupacién de cada un dos bens
(especialmente no caso dos de caracter arqueoldxico) e do seu contorno de
proteccion, ademais do traballo de campo, deben empregarse as diferentes
ferramentas e visores do IET.

« Relacion das parcelas catastrais nas que se localiza o ben e o seu contorno de
proteccién. Estas deben de terse en conta ao efecto de informacién aos
propietarios.

A realizacion de novas pistas, asi como a ampliacién de pistas existentes, a
eliminacién de elementos lineais que configuran a paisaxe e a modificacién do
relevo natural das areas de proteccion dos elementos do Patrimonio Cultural,
terd caracter excepcional e, en todo caso requirird a elaboracién dun estudo de
detalle do entorno do elemento afectado. Este documento debera incluir,
ademais da informacién da ficha do catélogo, a seguinte:

- Fotografias do elemento e da zona na que se van a executar as obras. Debe
sinalarse na planimetria o lugar desde o que se tomaron as fotografias.

» Especificacidns técnicas e caracteristicas construtivas da obra ou proxecto
que ocasiona o impacto.

» Planimetria de detalle sinalando as distancias reais das obras aos elementos
do patrimonio cultural. Aportaranse seccions transversais dos novos camifios,
onde se reflicta a relacion co elemento, sinalando a rasante actual e a
proposta. No caso de acondicionamento de camifios existentes sinalarase o
estado actual e a proposta de obra aportaranse fotos do estado actual dos
camifios.

» Valoracion das afeccions reais e proposta de medidas protectoras e
correctoras.

Nas areas de interese de patrimonio cultural debe de terse en conta, aos efectos
de documentacién, a técnica tradicional da construciéon de pedra en seco, que
como tal estd incluida no censo do patrimonio cultural, como manifestacién do
patrimonio cultural inmaterial (DOG num. 186 do 29.09.2016). Polo tanto no caso
de que na zona de afeccidn se documenten construciéns que empreguen a
técnica da pedra en seco, dadas as determinaciéns contidas na LPCG e na
resolucion pola que se inclie no censo do patrimonio cultura a referida técnica é
preciso levar a cabo un proceso de documentacion dos exemplos mais
caracteristicos da técnica.

A este efecto, na avaliacion de impacto sobre o patrimonio cultural,
incorporarase un informe especifico no que se documente a tipoloxia de
construcion de pedra en seco da zona. Debe de empregarse a Guia de
caracterizacién e integracion paisaxistica de valados editada pola Xunta de
Galicia no ano 2017.

A documentacion da técnica de construcion de pedra en seco realizarase
mediante fotografias e sinalizaranse nun plano os tipos de peche e demais
construciéns documentadas.

Cara a unha mellor avaliacién de impacto sobre o patrimonio cultural, xunto co
estudo achegarase unha capa ou arquivo SHP no que se representen todas as
obras e instalaciéns do proxecto e outra na que se recolla a malla de puntos
correspondente ao perimetro dos bens culturais localizados.

En base aos resultados das actuaciéns arqueoldxicas, a Direccién Xeral de
Patrimonio Cultural, como organismo competente na materia, decidird sobre a
conveniencia de establecer outras medidas de proteccién.

7 -0 Concello de Cospeito informa que dende o ambito de competencia municipal en
relaciéon aos aspectos ambientais solicitados non se considera establecer ningin
condicionado ao proxecto distinto do sinalado no documento de estudo de impacto
ambiental da zona de reestruturacién parcelaria de Rods e sen perxuizo da
consideracion das medidas protectoras e correctoras de caracter ambiental que o
promotor prevexa adoptar na tramitacién do documento ambiental presentado.

DECLARACION DE IMPACTO AMBIENTAL DA Z.R.P. DE ROAS (COSPEITO).
CLAVE: 2022/0006

Paxina 10 de 19

Verificacion: https://sede.xunta.gal/cve

Y
=X
2
[+]
<
=
=3
=
<
£
g
8]



https://sede.xunta.gal/cve?idcve=lnfkMqWAcUp2

XUNTA CONSELLERIA DE
MEDIO AMBIENTE, .
DE GALICIA | TERRITORIO E VIVENDA % Xacobeo 21-22

8 -A Confederaciéon Hidrografica do Mifo-Sil, & vista da documentacién remitida,
informa o seguinte:

« Para todo o que fose de aplicacion como consecuencia do disposto no Real
Decreto Lexislativo 1/2001, de 20 de xullo, polo que se aproba o texto refundido
da Lei de Augas, considerase que calquera tipo de obra, traballo ou afeccién fixa
ou temporal que poida afectar as canles ou as stas zonas de proteccion (zona de
servidume e policia), asi como calquera aproveitamento de augas publicas,
superficiais ou subterraneas, ou calquera vertido, directo ou indirecto, que poida
afectar as mesmas precisard da previa autorizacién efou concesion da
Confederacién Hidrografica Mifio-Sil.

» As revexetacidns propostas no proxecto realizaranse de acordo co Real Decreto
289/2003, do 7 de marzo, sobre comercializacion dos materiais forestais de
reproducién, e de acordo co disposto nos artigos 73 e 74 do Regulamento do
Dominio Plblico Hidrdulico e no artigo 34, Tala e Plantacién de Arbores do
Anexo Il do Real Decreto 1/2016 (Plan Hidroldoxico do Mifio-Sil), asi como na
circular de Presidencia do Organismo de Cunca do 8 de febreiro de 2017.

« A eliminacién da vexetacién no dominio publico hidrdulico e as stas zonas
adxacentes de servidume e policia, contard previamente coa preceptiva
autorizacion do Organismo de Cunca segundo disposto nos artigos 7, 9 e 81 do
Regulamento do Dominio Publico Hidraulico e o artigo 34, Tala e Plantacién de
Arbores do Anexo lll. Disposiciéns normativas do Plan Hidroléxico da parte
espafiola da Demarcacién Hidrografica do Mifio-Sil, do Real Decreto 1/2016.
Debera terse en conta o dominio publico hidraulico e a franxa de vexetacion de
ribeira autéctona da zona de servidume e policia. No caso do uso de produtos
fitosanitarios realizarase de acordo co especificado no Real Decreto 131/2012. de
14 de setembro , polo que se establece o marco de actuacién para conseguir un
uso sostible dos produtos fitosanitarios, no que figura o Capitulo VIl relativo &
proteccion do medio acudtico e da auga potable.

« En canto os ecosistemas riparios e as demais formas de vexetacion
cartografiadas nas que a degradacién ou desaparicion supofia o deterioro do
medio hidrico, estudarase a inclusion de medidas de restauracion da vexetacion
con especies autdéctonas conforme as normas aplicables neste tipo de
actuaciéns asi como todo o disposto no artigo 48, Normas especificas que
deben cumprir as obras a construir no dominio publico hidraulico, del RD 1/2016
de 8 de abril, polo que se aproba o Plan Hidroléxico da parte espariola da DHMS.

« Na zona de afeccidn do proxecto existen concesions/recofiecementos por
disposicion legal para o aproveitamento de augas, polo que, 8 hora de executar
os traballos e a explotacion posterior, deberanse extremar as medidas
corretoras e preventivas para que os aproveitamentos non se vexan afectados.

3.-Condiciéns ambientais.
Efectuada a andlise do expediente, a presente declaracion refirese en exclusiva ao proxecto

de desenvolvemento do proceso de reestruturacion parcelaria de Roas, no Concello de
Cospeito, Provincia de Lugo.

Para todo o contido deste informe, no proceso de concentracién, teranse en conta as
seguintes fases:

a) Fase de formulacién, nesta fase realizanse os documentos que deberan contar cos
informes favorables da Direccidon Xeral de Patrimonio Natural, Direccion Xeral de Patrimonio
Cultural, e tamén da Confederacién Hidrografica do Mifio-Sil:

* Respecto da distribucion das parcelas: o proxecto e o acordo de concentracion
parcelaria.

* Respecto da execucién de obras: o Proxecto de Rede de camifios e Obras inherentes &
concentracidon, e o Proxecto de Acondicionamento de Fincas e outros Proxectos de
Obras Complementarias.

b) Fase de execucion, terad os seguintes aspectos:

+  Replanteo e conformacién de novas fincas de substitucion.

«  Construcion da rede de novos camifios de servizo.

+ Obras de infraestruturas de drenaxe.

c) Fase de explotacidn, terd os seguintes aspectos:

+ Toma de posesion das novas fincas.

» Uso das obras complementarias.

3.1.-Proteccién do solo.
3.1.1.-Fase de formulacion.
3111.-Movementos de terras.

« Definiranse as posibles zonas para o almacenamento de terras, a seleccion das zonas
realizarase en base a criterios ambientais. Se terd en conta que no caso en que
existan ocos na contorna, procedentes de actividades extractivas abandonadas, ou
movementos de terras, primara o seu uso fronte ao de outras zonas, sempre que sexa
viable, e sempre que estean integrados na contorna. En ningln caso se realizardn
depdsitos dos sobrantes nas zonas con valores ambientais relevantes, identificados
no estudo ambiental.

« Definiranse asi mesmo as zonas dedicadas a maquinaria e casetas de obra. Estaran
debidamente balizadas e illadas do resto da vexetaciéon con gabias ou trampas que
eviten as perdas ou verteduras ao resto do lugar a tratar. O finalizar, ditas zonas,
deberan ser recuperadas e revexetadas con vexetacion autdctona.

3.1.1.2.-Rede de camifos.

Deberanse tomar as seguintes medidas de conservacién:

» No trazado dos camifos, aproveitarase o maximo os xa existentes, conservando a
maior parte da vexetacidn arbérea autdctona, e valados de pedra. Tenderase a seguir
as curvas do terreo.

« Evitarase a perda de capacidade de filtracién das marxes dos regatos, asi como o
aumento de escorrentia directa nas zonas dos cruces. Realizarase a plantaciéon de
especies de ribeira dos ecotipos presentes na zona, nas beiras que resulten danadas
ou carezan de vexetacion.

« Aplicaranse medidas preventivas durante a manipulacién dos formigéns e cementos,
para evitar arrastres e vertidos aos cursos fluviais que danen a fauna acuatica. Non
estard permitido o lavado de cubas e ferramentas. Cando non se poida realizar o
lavado na planta de preparacion, acondicionarase un espazo estanco, coa posterior
xestion dos residuos.

» Os residuos resultantes das accions previstas, non poderan ser acumulados en
lugares préximos ao rio para evitar ser arrastrados por choivas, debendo ser tratados
e xestionados segundo a lexislacion vixente. Prohibirase o vertido e lavado de cubos e
ferramentas.

»  Excluirase de toda actuacién 6 ancho da ocupacién dos recursos fluviais e das canles,
xunto coa superficie ocupada pola vexetacion de ribeira e as zonas de exclusién
delimitadas no EslA, exceptuando os casos de cruzamento da rede fluvial; neste caso
os estribos das estruturas de paso situaranse a polo menos 5m desde a lifia de
maximas crecidas ordinarias.

« A proposta definitiva da rede de camifios, debe buscar un acordo entre a necesidade
de dar acceso as fincas de substitucidn, e a preservacién dos espazos de alto valor
ambiental.

3.1.2.-Fase de execucion.
3.1.2.1.-Materiais de préstamos e canteiras.

« Os materiais de préstamo, necesarios para o desenvolvemento das obras, teran que
proceder de explotacions autorizadas, e definiranse os lugares de amoreamento de
materiais e verteduras integrandoos no medio. Con cardcter xeral non se efectuaran
préstamos na zona, excepto previa xustificacion previa, e deberdn efectuarse en
lugares sinalizados, e posteriormente proceder a sua integracién no medio. Sempre
que sexa técnica e economicamente viable, empregaranse tecnosoles ou solos
reciclados, seleccionandose zonas que van a ser afectadas polas obras. Cando se
precisen achegas externas de terra vexetal, esta non se poderd extraer de dreas onde
se atope consolidada e integrada no medio.

3.1.2.2.-Construcidns.
En relacion as construciéns, haberd que balizar as zonas de exclusion, co obxecto de

minimizar os impactos sobre os ecosistemas fluviais e teselas de especies de vexetacion.
Evitarase a elaboraciédn de formigdn na propia obra.

3.2.-Proteccion das augas.

Deberase ter en conta, tanto na fase de formulacién como na fase de obras, o indicado pola
Confederacién Hidrografica do Mifio-Sil no seu informe de data 11/02/2021.

3.3.-Xestion de Residuos.
+ Os residuos seran xestionados de acordo coa sUa natureza e normativa vixente,
primando a reciclaxe. Os envases baleiros de calquera tipo de residuo, deberan ser
depositados en contedores habilitados (Sistema integrado de Xestién de Envases) ou

entregado a un xestor de envases.

« Con respecto a biomasa vexetal eliminada, primarase a valoracidn, evitando a queima
no lugar, de ser o caso, deberd contar coa autorizacién regulamentaria.

+ Cando sexa posible estes restos deberan ser compostados. Para a sua integracion
sobre o terreo levarase a cabo a trituracion e incorporacion ao solo, deste xeito se
diminde o risco de incendios forestais, evitando a aparicién de pragas.

+ Haberda que evitar toda actuaciéon que leve asociada a vertedura accidental de
sustancias contaminantes na zona da concentracion parcelaria e na sta contorna.

3.4.-Proteccion da fauna, vexetacion e espazos protexidos.

No que respecta a proteccion da fauna, da vexetacidn e dos espazos protexidos, estarase ao
indicado pola Direccion Xeral de Patrimonio Natural, tendo en conta os seguintes puntos:

3.4.1.-Fase de Formulacion.

4.411.-Areas con valores naturais.

Haberad que ter especial atencidn coas areas sensibles, adoptando medidas protectoras e
correctoras. Tamén seran obxecto de un seguimento e vixilancia ambiental. Estas areas
deberan ser sinalizadas durante o replanteo da obra.

As medidas adoptadas seran as seguintes:

»  Restrinxirase ao maximo a eliminacidn da vexetacion arbdrea autdctona, das sebes de
separacién das parcelas, e respectaranse as arbores de maior tamafio e porte.

+ Antes do inicio das obras, haberd que facer unha prospeccién para detectar a
presenza de taxons e habitats protexidos pola lexislacion vixente, adoptando as
medidas necesarias para s sUa preservacion.

« Non se podera alterar o habitat de especies protexidas, e comunicarase o seu achado
a Direccion Xeral de Patrimonio Natural.

+ Ao longo de todo o proceso de concentracidn parcelaria adoptaranse as medidas
necesarias para evitar a afeccion os elementos protexidos.

- Deberanse incorporar o desefio das novas parcelas, as sebes, lindeiros e arborados
presentes na zona. A se mesmo consideraranse areas sensibles os ecosistemas
ligados a auga, os corredores ecoloxicos e demais hdbitats antropoxénicos de
interese natural, cultural ou paisaxistico, como vexetacidn de ribeira, sebes, peches,
bancais, corredoiras, etc. Asi mesmo as especies vexetais e faunisticas, endémicas ou
protexidas.

+ Manterase o mosaico agrogandeiro.
3.41.2.-Terreos forestais.
Nas zonas da concentracion parcelaria os aproveitamentos das zonas forestais levaranse a
cabo de acordo cas caracteristicas culturais de cada especie, tratamentos silvicolas, e tipos
de corta de rexeneracién.
Non se permitirdn reforestacions con especies do xénero Eucalyptus.
3.41.3.-Paso de animais.
Cando sexa necesario habilitar nos camifios pasos canadenses, para impedir o paso de gando,
habera que habilitar medidas que fagan posible o escape de pequenos vertebrados que
poidan caer o foxo.
3.4.2.-Fase de explotacion.
3.4.2.1.-Xestion e proteccién das areas con valores naturais.
Antes de realizar os labores de roza de mato e formacions herbdceas, comprobarase a
ausencia de especies de interese. No caso de presenza adoptaranse medidas para evitar as
afecciéns sobre as mesmas, e prestarase atencion principalmente as especies en perigo de

extincion, tomando as medidas seguintes:

« Procederase o balizamento das masas e formacions vexetais de interese ambiental,
para evitar a sua eliminacion.

» Reducirase a eliminacidon da vexetacion, respectando toda vexetacion existente que
non resulte afectada directamente pola execucién das obras.

+ Eliminacién de especies exoticas e invasoras. Vehiculos e maquinaria que non
traballaran ou trataran terras con presenza de invasoras.

»  Prohibese a plantacién de especies de crecemento rapido.
Cando se leven a cabo repoboacidns en zonas forestais, estas axustaranse ao establecido na
lexislacion forestal e nesta Declaracion de Impacto Ambiental, contando co informe favorable
da Conselleria do Medio Rural.

3.4.2.2.-Presenza de fauna.

Verificarase a ausencia de avifauna nidificante antes das labores de corta de arboredo ou
roza de mato, no caso de que se atopen, adoptaranse as medidas para que poidan finalizar

con éxito o periodo reprodutor, especialmente as especies vulnerables, e en perigo de
extincién que abundan nas arbores e no chan.

No caso de existir avifauna nidificante, adoptaranse medidas para que poidan finalizar con
éxito o periodo reprodutor. Establecerase un perimetro de seguridade de 500 metros, libre de
maquinaria e de todo tipo de trafico que garanta a tranquilidade das aves.

3.5.-Proteccidon do Patrimonio Cultural.

Para a proteccién do patrimonio cultural estarase ao indicado pola Direccion Xeral de
Patrimonio Cultural no seu informe, segundo o recollido no punto 2, do presente informe..

3.6.-Integracion paisaxistica.

Para levar a cabo unha mellor integracion paisaxistica da zona, teranse en conta os seguintes
puntos:

« O desefio dos viarios farase seguindo as curvas de nivel, e se disporan entre limites
de zonas agrogandeiras e de montes.

- Cando o camifio estea limitado por arbores, procurarase anchealos sé cara un dos
lados, e non a ambolos dous lados, asi manterase a vexetacidon natural das bandas do
camifo.

+ Empregaranse especies autdctonas que procederan de a mesma zona, ou zonas
similares, e se tera en conta o disposto na orde do 17 de marzo de 2005, da
Conselleria de Medio Ambiente, Sostibilidade, Territorio e Vivenda.

« As especies a utilizar deben ser compatibles entre si, no espazo e no tempo.

+ Cando sexa necesaria a eliminacién dalgin exemplar de especies arbéreas
autéctonas, estas deberan ser replantadas na restauracion.

+ No desefio do novo parcelario, favorecerase a integracion paisaxistica dos predios
resultantes, mediante a conservacién do maior nimero posible de elementos lineais
que sexan de interese ambiental.

« Deberase procurar que na reorganizacion das propiedades, as parcelas que resulten
da agrupacién, mantefian as caracteristicas morfoldxicas do parcelario de orixe,
procurando que se mantefian os lindeiros de maior valor ecoléxico.

3.7.-Condicidons Xerais.
3.7.1.-Fase de formulacién.
« Todo deterioro que se lle ocasionen &s infraestruturas viarias, debido ao uso que se
faga delas durante a fase de explotacidn, deberd ser reparado, aplicandoselle en todo

caso as obras de reparacién, as cautelas e medidas de proteccién medioambientais,
recollidas no presente informe, e os recollidos polos organismos consultados.

+ Notificarase aos propietarios e daraselles informacién sobre a obriga legal, de obter
permisos para a corta de especies arbodreas, informarase asi mesmo doutras obrigas
establecidas na normativa vixente, en materia de ordenacion do territorio, de xestion
forestal e conservacion da superficie agraria, entre outras.

- Desenvolveranse as medidas que sexan necesarias, para evitar impactos asociados &
fase de formulacidn, entre eles atopase a construcién de peches, cortas
indiscriminadas de vexetacion, e a modificacidon abusiva de cultivos.

» Durante a fase de replanteo, deberanse levar a cabo os controis necesarios para
garantir a inexistencia de impactos, e no momento no que se detecten tomaranse as
medidas necesarias para evitalos, comunicandollo ao organismo que proceda, xunto
coas medidas a adoptar.

« Habera que asfaltar as pistas con maior transito.

» Velarase pola proteccion dos valores naturais, paisaxisticos e patrimoniais, de
interese local.

«  Prohibese a reforestacidn de zonas agricolas con especies de crecemento rapido.
« O proxecto non modificara as condiciéns hidroléxicas do dmbito de actuacion.
3.7.2.-Fase de explotacion.

+ Nos limites da zona de concentracién parcelaria, farase un control topogréfico de
ditos limites, dos predios de substitucién, e da traza de camifios.

« Con respecto a servidume, manterase a permeabilidade territorial da zona,
conservando os servizos e servidumes de paso, que existan na actualidade. De
cortarse o paso dalgunha via, deberanse crear rutas alternativas co mesmo servizo.

+ Cando houbese estradas afectadas, camifios ou calquera outra infraestrutura,
deberan restituirse ao estado previo das obras.

« Farase un uso sostible da zona, mediante a toma de criterios de sustentabilidade
ambiental.

3.8.-Plan de seguimento e vixilancia ambiental.
3.8.1.-Fase de formulacion.

Redactarase un programa de Vixilancia e seguimento Ambiental, que terd en conta todos os
impactos avanzados, no documento ambiental.

Dito programa terd como obxecto garantir o cumprimento das medidas protectoras e
correctoras contempladas no documento ambiental, nos informes dos organismos
consultados, e no condicionado do presente informe. As actuacions que se executen, e se
integren na documentacion, incluindo as referentes &s actuacidns ambientais e as de
patrimonio, deberan quedar reflectidas en planos de escala adecuada, e estar dotadas das
partidas orzamentarias correspondentes, e teran o seu reflexo no capitulo de orzamentos do

Proxecto de Concentracidén Parcelaria. Serd o 6rgano substantivo o responsable de que se
acaden os fins a conseguir, tendo en conta o seguinte:

+ Todas as andlises e medicions, deberdn ser realizadas por organismos de control
autorizados, ou entidades acreditadas, e os resultados deberdn ser asignados por un
técnico autorizado.

- As tomas de mostras, seran representativas, e tamén as mediciéns, realizaranse
durante os labores de maior incidencia sobre os indicadores obxecto de control.

+ Se durante a realizacion do programa se detectasen impactos imprevistos, a
Direccion Xeral de Desenvolvemento Rural, terd que propofier as medidas
correctoras necesarias.

+ No programa de vixilancia e Seguimento Ambiental, incluirase un Plan de Control de
Calidade das Augas e Funcionamento das Estruturas de Drenaxe, coas medidas
propostas, engadindo a sua vez as propostas informadas pola Confederacion
Hidrografica do Mifio-Sil, e pola Direcciéon Xeral de Patrimonio Natural. No que
respecta a calidade das augas superficiais, se indicardn as analises de augas que se
realizaran, asi como os puntos de mostra e a frecuencia das analises, seleccionaranse
os puntos de toma de mostras, augas arriba e augas abaixo, da zona afectada.

+ Incluirase o Programa de seguimento, control e erradicacién de invasoras.

3.8.2.- Fase de execucion e de explotacion.

Levarase a cabo o programa de Vixilancia Ambiental, do que se responsabilizara a Direccién
Xeral de Desenvolvemento Rural, e como dérgano substantivo, estard o disposto no artigo 52
da Lei 21/2013, do 9 de decembro, de Avaliacién Ambiental.

4.-PROPOSTA.

Logo de finalizar a analise técnica do expediente de avaliacion de impacto ambiental,
proponse formular a declaracion de impacto ambiental do proxecto nos termos recollidos ao
longo deste documento, en cumprimento do disposto no artigo 41 da Lei 21/2013, do 9 de
decembro, de avaliacién ambiental

O xefe do Servizo de Avaliacion Ambiental de Proxectos
Manuel Diaz Cano (Asinado electronicamente)

Conforme
O subdirector Xeral de Avaliacién Ambiental
Juan Manuel Camifio Soto (Asinado electronicamente)

Resolve:

Formular a declaracién de impacto ambiental do proxecto de reestruturacién parcelaria de
Rods, no concello de Cospeito (Lugo), promovido pola Direccidon Xeral de Desenvolvemento
Rural, considerando que o proxecto é ambientalmente viable sempre que se cumpra, ademais
do recollido no estudo de impacto ambiental e a restante documentacién avaliada, o
condicionado que figura ao longo deste documento, tendo en conta que no caso de que exista
contradicidn entre eles prevalecera o disposto nesta DIA.

Asinado por: CAMINO SOTO, JUAN MANUEL
Cargo: Subdirector Xeral de Avaliacién Ambiental

Data e hora: 07/03/2022 12:42:50

Ademais do obrigado cumprimento das condicions sinaladas, se se manifesta calquera tipo de
impacto non considerado ata 0 momento, este érgano ambiental podera ditar condicionados
adicionais aos anteriores.

Calquera cambio que se pretenda introducir no proxecto respecto do recollido nesta DIA
debera ter en conta a variable ambiental, e no caso de que poida producir efectos
significativos sobre o medio ambiente, deberaselle notificar previamente a esta Direccidon
Xeral, quen o avaliara e decidirad sobre a sla aceptacion, comunicando no seu caso se procede
ou non modificar a declaracién ou iniciar un novo trdmite de avaliacién ambiental.

Esta declaracion farase publica a través do DOG e da paxina web da Conselleria de Medio
Ambiente, Territorio e Vivenda, remitiraselle ao promotor e o érgano substantivo para os
efectos oportunos.

Cargo: Xefe do Servizo de Avaliacién Ambiental de

Asinado por: DIAZ CANO, MANUEL
Proxectos

Data e hora: 07/03/2022 11:56:43

De acordo co artigo 41.4 da Lei, contra esta DIA non procedera recurso algin, sen prexuizo
dos que, no seu caso, procedan en via administrativa ou xudicial fronte ao acto, no seu caso,
de autorizacion do proxecto..

Santiago de Compostela, (na data de sinatura electronica)

A Directora Xeral de Calidade Ambiental, Sostibilidade e Cambio Climatico.
Maria Sagrario Pérez Castellanos (Asinado electronicamente)

Asinado por: PEREZ CASTELLANOS, SAGRARIO

Cargo: Directora Xeral
Data e hora: 07/03/2022 15:14:15

